
1. 
Опис на состојбите во областа и дефинирање на проблемот
1.1
Опис на состојбите 
Моментално, со Законот за рибарство и аквакултура (“Службен весник на Република Македонија” бр. 7/08, 67/10, 47/11, 53/11, 95/12, 164/13, 116/14, 154/15, 193/15, 39/16, 83/18 и “Службен весник на Република Северна Македонија бр.150/21) се уредува управувањето, стопанисувањето и аквакултурата на рибите, нивната заштита и ставање во промет, производството на порибителен материјал и порибувањето на водите во Република Северна Македонија, установите, здружувањето и финансирањето, како и други прашања од значење во областа на рибарството и аквакултурата.

Согласно законот и подзаконските акти кои се произлезени од истиот се спроведуваат мерки и активности за доделување на концесии за користење на рибите, регистрацијата на одгледувачите на риби, организирањето на производителите на риби и концесионери, заштитата на рибите, порибувањето, регистрација на репроцентри, креирањето на мерки за финансиска поддршка во рибарството и аквакултурата, како и донесување на повеќегодишна програма за унапредување на рибарството и аквакултурата и годишна програма за финансиска поддршка во рибарството и аквакултурата..

1.2
Причини за проблемите кои се предмет на разгледување
 Потребата од изработување на Закон за финансиска поддршка во рибарството и аквакултурата е поради разграничување  и поделба на областа со која се урадува досегашното делување на Законот за рибарство и аквакултура. Од тековниот закон потребно е да произлезат два закона со кои ќе се подели областа на делување во рибарството и аквакултурата во смисла на уредување на управувањето, стопанисувањето и аквакултурата на рибите, нивната заштита и ставање во промет, производството на порибителен материјал и порибувањето на водите во Република Северна Македонија,  како и здружувањето од финансиската поддршка во рибарството и аквакултурата.

Со Законот за финансиска поддршка во рибарството и аквакултурата се врши усогласување со дел од регулативите на Европската Унија за Поглавје 13-Рибарство и тоа:

Регулатива (ЕУ) 2021/1060 на Европскиот парламент и на Советот од 24 јуни 2021 година со која се утврдуваат заеднички одредби за Европскиот фонд за регионален развој, Европскиот социјален фонд Плус, Кохезискиот фонд, Фондот за праведна транзиција и Европскиот поморски, рибарство и Фонд за аквакултура и финансиски правила за тие и за Фондот за азил, миграција и интеграција, Фондот за внатрешна безбедност и Инструментот за финансиска поддршка за гранично управување и визна политика

Регулатива на Комисијата (ЕУ) 2021/1139 на Европскиот парламент и на Советот од 7 јули 2021 година за основање на Европскиот фонд за поморство, рибарство и аквакултура и изменување на Регулативата (ЕУ) 2017/1004 и

Регулатива (ЕУ) 2022/2473 на Комисијата од 14 декември 2022 година со која се прогласуваат одредени категории на помош на претпријатијата активни во производството, преработката и прометот на производи од риба и аквакултура за компатибилни со внатрешниот пазар во примена на членовите 107 и 108 од Договорот за Функционирање на Европската Унија.
Националниот пропис е делумно усогласен, одредени одредби ќе бидат усогласени со донесување подзаконски акти кои се предвидени во предлог – законот. Одредени одредби од регулативите не се релевантни од причина што Република Северна Македонија нема излез на море (а голем дел од регулативите ја уредуваат финансиската поддршка во морскиот риболов, како и активности кои се однесуваат на море), како и одредби кои се однесуваат на работа на Европската Комисија. Исто така одредени одредби се однесуваат само на земјите – членки и ќе бидат транспонирани по пристапувањето на Република Северна Македонија во Европската Унија. 
2. 
Цели на предлог регулативата
Со Законот за финансиска поддршка во рибарството и аквакултурата се преземаат одредби од регулативите: (ЕУ) бр. 2021/1060, 2021/1139, 2022/2473 со што се постигнува правна рамка за нивно спроведување (имплементација), како и подобрување на националното законодавство во деловите каде е утврдена негова потреба. Целите на предлог Законот треба да придонесат за постигнување на целите утврдени во член 3 од Законот за рибарство и аквакултура, односно
1) Управување со рибите и другите водни организми на начин со кој се постигнува   економска и општествена придобивка, зголемен број на вработувања и придонес кон достапноста на снабдувањето со храна;

2) Користење на рибите и другите водни организми по принципот на одржливо користење кој допринесува за зачувување на биодиверзитетот и еколошкиот пристап на риболовните води и

3) Развој на одржливи активности во аквакултурата и промоција на здрава, висококвалитетна храна без негативно влијание на животната средина.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“   значи да не се донесе предложениот закон, што не е прифатлива опција, бидејќи со нејзино одбирање нема да има усогласување со одредби од регулативите: (ЕУ) бр. 2021/1060, 2021/1139, 2022/2473 на Европскиот парламент и на советот на ЕУ, односно нема да се постигне усогласување на зедничката рибарска политика со финансирањето во рибарството и аквакултурата со регулативите на Европската Унија.  
3.2
Опис на можните решенија (опции) за решавање на проблемот 
Со Законот за финансиска поддршка во рибарството и аквакултурата се уредува начинот на финансирање во рибарството и аквакултурата согласно  правото на ЕУ, со што со денот на пристапување во Европската Унија ќе се овозможи користење на средства од фондот за рибарство и аквакултура на ЕУ.

Со донесување на новиот закон се очекува утврдување на општите цели и приоритети на структурната политика во рибарството и аквакултурата, општите услови, правила, надлежните органи и институционална поддршка за спроведување на поддршката во рамките на мерките на структурната политика во рибарството и аквакултурата, како и правен основ за воспоставување и спроведување на системот на државна помош во рибарството и аквакултурата. Покрај тоа, со законот се дава правна основа за донесување на акти за спроведување кои го дополнуваат самиот закон во контекст на спроведувањето на мерките за структурна поддршка, органите на системот за управување и контрола и шемите за државна помош за регистрација, контрола и известување и воспоставување повеќегодишна програма.
4. Проценка на влијанијата на регулативата

Можни позитивни и негативни влијанија од секоја од опциите:

4.1 Економски влијанија 
Законот за финансиска поддршка во рибарството и аквакултурата овозможува правна рамка за соодветно транспонирање на Европското законодавство, со негова имплементација ќе се овозможи уредување на начинот на  финансирање во рибарството и аквакултурата согласно  барањата на ЕУ. По пристапување во ЕУ преку воспоставениот систен на финансирање ќе може да се користи европскиот фонд за рибарство и аквакултура.
4.2
Фискални влијанија 
Со Законот за финансиска поддршка во рибарството и аквакултурата се предвидуваат нови фискални импликации, потребни се дополнителни финансиски средства за негово спроведување. 
4.3
Социјални влијанија
 Со уредување на начинот на финансирање во рибарството се дава можноста за финансирање во рибарството и аквакултурата согласно правото на Европската Унија, а со пристапувањето и користење на фондот за рибарство и аквакултура на ЕУ.

 4.4
Влијанија врз животната средина 
Со имплементација на Законот за финансиска поддршка во рибарството и аквакултурата ќе се даде можност за користење на средства за воведување на нови технологии кои немаат или го ограничуваат влијанието врз животната средина.

4.5
Административни влијанија и трошоци 
   а) трошоци за спроведување 
Потребни се дополнителни трошоци за спроведување на законот. Потребно е да се формираат тела кои треба да ја спороведуваат финансиската поддршка во областа.
б) трошоци за почитување на регулативата 
Потребни се дополнителни трошоци за почитување на регулативата. Потребно е вработување на административни службеници во телото за управување како би можело да се имплементира согласно пропишаните одредби.
5.
Консултации

5.1
Засегнати страни и начин на вклучување 
 Предлог текстот на новиот Закон за финансиска поддршка во рибарството и аквакултурата е еден од резултатите на Твининг лајт проектот „Усогласување на правото и имплементација на правото на ЕУ во областа на рибарството и аквакултурата“ MK 20 IPA AG 01 21 TWL. Работната група формирана од министерот со решение број 33-2210/1 од 16.02.2023 год., во која покрај претставници на  Министерството за земјоделство, шумарство и водостопанство вклучени беа и претставници на Агенцијата за финансиска поддршка во земјоделството и руралниот развој, го разгледа и достави предлог законот до Министерот за земјоделство, шумарство и водостопанство.

За одредена проблематика при изработката на текстот на законот беа консултирани и производителите на риба.

Од одржаните работни средби произлегоа конкретни предлози и забелешки во врска со предлог Законот за финансиска поддршка во рибарството и аквакултурата,  кои беа земени во предвид и вградени во истиот. 
5.2
Преглед на добиените и вградените мислења
/
5.3
Мислењата кои не биле земени предвид и зошто
/
6. 
Заклучоци и препорачано решение   
6.1
Споредбен преглед на позитивните и негативните влијанија на можните решенија (опции) 
Со донесување на Законот за финансиска поддршка во рибарството и аквакултурата ќе се уреди доделувањето на финасиската поддршка во рибарството и аквакултурата сосогласно европското законодавство. Со ова, по пристапувањето во ЕУ ќе биде овозможено користењето на средства од Европскиот фонд за рибарство и аквакултура. Исто така ќе се овозможи воспоставување на систем на државна помош во рибарството и аквакултурата, согласно правото на ЕУ, како и нотиран напредок во извештајот на ЕК за Поглавје 13-Рибарство.
Во случај да не се усвои предлог Законот за финансиска поддршка во рибарството и аквакултурата нема да има усогласување и имплементација на регулативата (ЕУ) бр. 2021/1060, (ЕУ) бр. 2021/1139, (ЕУ) бр. 2022/2473 на Европскиот парламент и на советот на ЕУ.
Со донесување на законот се очекуваат подобрување на правната рамка преку појасни и попрецизни одредби поврзани со доделувањето на финансиската поддршка во рибарството и аквакултурата. Во иднина по пристапувањето во ЕУ, тоа значи и овозможување на користење на европскиот фонд за рибарство и аквакултура.

Доколку не се донесе предлог Законот за финансиска поддршка во рибарството и аквакултурата доделувањето на финансиската поддршка согласно досегашниот начин на доделување би можел да се спроведува до 31.12.2025 година, а потоа нема да постои можност за доделување на финансиска поддршка во рибарството и аквакултурата.

6.2
Ризици во спроведувањето и примената на секое од можните решенија (опции)

Доколку не се донесе Законот за финансиска поддршка во рибарството и аквакултурата нема да може да се воспостави системот на финасирање во рибарството и аквакултурата со што по пристапувањето во ЕУ ќе се оневозможи користењето на средства од фондот за рибарство и аквакултура на ЕУ, како и добивање на забелешка во извештајот за напредок на Поглавје 13-Рибарство од страна на Европската комисија.
 Ризик може да претставува и невоспоставен систем за спроведување на финасиската поддршка во рибарството и аквакултурата.

Ризик е и оневозможување на субјектите кои се занимаваат со рибарство и аквакултура да немаат можност за финансирање, бидејќи со досегашното уредување на оваа област истото е овозможено до 31.12.2025 година, согласно Законот за рибарство и аквакултура.

6.3
Препорачано решение со образложение 
Се препорачува донесување на  Законот за финансиска поддршка во рибарството и аквакултурата со кој ќе се осигура имплементација на регулативите (ЕУ) бр. 2021/1060, (ЕУ) бр. 2021/1139, (ЕУ) бр. 2022/2473 на Европскиот парламент и на советот на ЕУ.

Со Законот за финансиска поддршка во рибарството и аквакултурата ќе се уреди доделувањето на финасиската поддршка во рибарството и аквакултурата согласно европското законодавство. Со ова, по пристапувањето во ЕУ ќе биде овозможено користењето на средства од Европскиот фонд за рибарство и аквакултура. Исто така ќе се овозможи воспоставување на систем на државна помош во рибарството и аквакултурата, согласно правото на ЕУ, како и нотиран напредок во извештајот на ЕК за Поглавје 13-Рибарство.

Со донесување на новиот закон се очекуваат подобрување на правната рамка преку појасни и попрецизни одредби поврзани со доделувањето на финансиската поддршка во рибарството и аквакултурата, како и воспоставување на надлежни тела за креирање, имплементација и надзор на финансиската поддршка во рибарството и аквакултурата.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области.

Со одредбите од Законот за финансиска поддршка во рибарството и аквакултурата нема потреба од  менување на закони и подзаконска регулатива во областа. Досегашното уредување на финансиската поддршка ќе продолжи до 31.12.2025 година. 
7.2
Потребни подзаконски акти и рок за нивно донесување
Со донесувањето на Законот за финансиска поддршка во рибарството и аквакултурата се предвидува и донесување на подзаконски акти, во различни рокови, во зависност од видот на подзаконскиот акт и меѓусебната поврзаност.
Подзаконски акти кои ќе произлезат од предметниот закон се:
· Повеќегодишна програма за рибарство и аквакултура (член 6 став 4) - во рок од 12 месеци по влегување во сила на Законот за финансиска поддршка во рибарството и аквакултурата 

· правилник за спроведување на мерките на структурната политика во рибарството во аквакултурата во рамките на повеќегодишната програма (член 6 став 5)- во рок од6 месеци од донесувањето на повеќегодишната програма;
· правилник за спроведување на посебните и вонредните мерки за поддршка (член 8 став 5)- во рок од 6 месеци од донесувањето на повеќегодишната програма;
· правилник за воспоставување и спроведување на системот на државна помош во рибарството и аквакултурата (член 11 став 2) – во рок од 6 месеци по пристапување во ЕУ.
· Одлука/уредба за воспоставување на органите за спроведување и нивните меѓусебни односи, функции и надлежности (член 5 став 4)  - во рок од 12 месеци од донесувањето на повеќегодишната програма.

7.3
Органи на државната управа, државни органи и други органи надлежни за  спроведување 
Надлежен орган за спроведување на Законот за финансиска поддршка во рибарството и аквакултурата е Министерството за земјоделство, шумарство и водостопанство. За дел од одредбите надлежен орган е Агенцијата за финансиска поддршка во земјоделството и руралниот развој.

7.4
Активности за обезбедување на ефикасно спроведување на предлогот на закон 
За спроведување на законот се спроведоа и ќе се спроведат советувања и консултации со заинтересирани страни, како и други соодветни активности заради обезбедување на ефикасно имплементирање на законот.  
8.
Следење и евалуација

8.1 
Начин на следење на спроведувањето 
Надлежен орган за спроведување на одредбите од Законот за за финансиска поддршка во рибарството и аквакултурата е Министерството за земјоделство, шумарство и водостопанство. За дел од одредбите надлежен орган е Агенцијата за финансиска поддршка во земјоделството и руралниот развој.

Спроведувањето на законот и ефектите од истиот ќе се врши континуирано од страна на релевантните сектори и одделенија во Министерството за земјоделство, шумарство и водостопанство, Агенцијата за финансиска поддршка во земјоделството и руралниот развој, Министерството за финансии како и преку остварување на средби, контакти и интервјуа со засегнатите страни и јавноста.

8.2
Евалуација на ефектите од предлогот на закон и рокови 
Евалуација на ефектите ќе се врши една до две години по денот на влегување во сила на законот во рамките на надлежниот сектор од Министерството за земјоделство, шумарство и водостопанство и Агенцијата за финансиска поддршка во земјоделството и руралниот развој.
Евалуацијата на ефектите ќе се врши преку собирање и анализа на податоци за:

- бројот на мерки за финансиска поддршка;

- бројот на апликации по мерки;
- износ на исплатени средства по мерки;
- следење и анализирање на состојбите во рибарството и аквакултурата;

- и други работи кои се предмет на уредување на овој закон.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

